Nafarroako Parlamentuko Mahaiak, 2013ko apirilaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, jakitekoa Nafarroako Gobernuak ba ote duen aurreikusita ekintzaren bat Lekunberriko zabortegi zaharraren inguruan euriteek eragindako kaltea arintzeko.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko apirilaren 29an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan.

Gure erkidegoan azkenaldi honetan izandako euriteek ezin konta ahala kalte eragin dute errepideetan eta bestelako azpiegituretan. Parlamentuan, taldeok kontuak eskatu dizkiegu Nafarroako Gobernuari nahiz Gobernu zentralari, jakiteko ea zer neurri hartuko dituzten egoera arintze aldera.

Eurite horiek gehien kaltetutako eremuetako bat izan da Lekunberriko zabortegi zaharra, Plazaolaren bide berdearen ondoan dagoen zabortegi jada itxi bat.

Paisaia-balio handiko eremu bat izanda, erakargarri turistiko handia ez bakarrik Lekunberrriko herriarentzat, ezpada eskualde osoarentzat, gure taldeak uste du Nafarroako Gobernuarentzat eta Ebroko Konfederazio Hidrografikoarentzat erabateko lehentasuna izan beharko lukeela toki hori txukuntzeak.

Hori dela eta, parlamentari honek hauxe jakin nahi du:

• Nafarroako Gobernuak ezer aurreikusi al du ekologiaren, ingurumenaren eta osasungarritasunaren aldetiko halako hondamendi bat arintzeko, bai kasuko eskaria eginda EKHri, bai txukuntze-obrak egiteko kontusail propio baten bidez?

